
n’ ọnọdụ ihe mgberede (IASC MHPSS RG). Ndị ọkachamara bụkwazị ndi òtù ‘IASC MHPSS RG’ sitere n’ ụwa niile, 
mpaghara  na mba niile, ndị nne na nna, ndị nlekọta, ndị nkụzi na ụmụaka sitere na mba dị otu narị na anọ kwadoro  
atụmatụ a. E mere nnyocha zuru ụwa ọnụ n’ asụsụ Arabic, Bekee, Italian, French na Spanish iji wee
tulee ọnọdụ ahụike na mkpa metụtara echiche na akparamaagwa nke ụmụaka n’ oge ntiwapụ ọrịa COVID-19. 
 Mwube isiokwu dị mkpa nke akụkọ a ga-eleba anya bụ nke e meputara site n’iji ihe a chọpụtara na nnyocha e mere. 
E ji akụkọ ifo a kọọro ụmụaka si na mba dị iche iche nke ọrịa ‘ COVID-19 metụtara wee kọwapụta ihe dị n’akwụkwọ 
a. Ọ bu nzaghachị ụmụaka, ndị nne na nna na ndị nlekọta nyere ka e ji tụgharịa ma melite ya bụ akụkọ. Ihe karịrị otu 
puku na narị asaa mmadụ ndi gụnyere ụmụaka, ndị nne na nna, ndị nkuzi sitere na gburugburu ụwa wepụtara oge 
ha nọrọ kọtụrụ anyị ka ha na ije ụwa si aga kemgbe ndapụta ọrịa
 COVID-19.

nnyocha anyị nwee isi n’imepụtakwa akụkọ a. Nke a bụ akụkọ e mepụtara maka ụmụaka, ọ bụkwa ụmụaka 
mepụtara akụkọ a.

Mmalite
“Dike m ka Ị bụ” bụ akwụkwọ e mepụtara maka ụmụaka nọ n’ụwa gbaa gburugburu ndị ntiwapụ ọrịa COVID-19 metụtara.

Akwụkwọ a bụ “Dike m ka Ị bụ” bụ nke onye nne ma ọ bụ nna, ma ọ bụ onye nlekọta ma ọ bụkwanụ onye nkụzi kwesịrị 
ịgụpụtara nwatakịrị ma ọ bụ òtù ụmụaka ọ bụla. O kwesịghị ka ụmụaka gụọ akwụkwọ a n’onwe ha ma ọ bụrụ na e nweghị onye 
nne ma ọ bụ nna, onye nlekọta ma ọ bụ onye nkụzi nọ na-atuzi aka n’ihe ha kwesịrị ịma. Akwụkwọ ozizi  a gbakwunyere  n’ 
akwụkwọ a nke a kpọrọ “Ihe Ọmụme Maka Ndị Bụ Dike” (nke a ga- ebipụta ma e mechaa) na-enye nkwado nke nwere isiokwu 
gbasatara ọrịa COVID-19 nke ga-enyere ụmụ aka aka na etu ihe si emetụta ha n’obi, ọzọkwa dị ka ibe ya bụ  ihe omume a 
gbakwunyere  ụmụaka ga-eme dị ka o siri dị n’ akwụkwọ a.

Ntụgharị
Ndi ὸtù mepụtara akwụkwọ a n’onwe ha ga-ahụ maka ntụgharị akwụkwọ a n’asụsụ
Arabic, Chinese French, Russian, and Spanish.
Metụrụ ndi ὸtù IASC Reference Group for Mental Health and Psychosocial
Support (MHPSS) (mhpss.refgroup@gmail.com) maka ịtụgharị akwụkwọ a n’asụsụ ndi ọzọ.

A ga-eziga ntụgharị niile n’ọbaozi ndi mepụtara akwụkwọ a. Ọ bụrụ na Ị tụgharịa akwụkwọ a, 
biko rịba ama:
•	 Ị gaghị etinye njirimara gị ma ọ bụ nke ndi kwadoro gị n’akwụkwọ a.
•	 E nwee mgbanwe ọ bụla I mere n’akwụkwọ, Ị gaghị etinye njirimara ndi ὸtù mepụara 

akwụkwọ a na mgbanwe ndi ahụ. Ndi mepụtara akwụkwọ a anaghị akwado azụmahịa 
nke ὸtù ọ bụla.

•	 Ị ga-enye ntụgharị gị akàrà nke ndi mepụtara akwụkwọ a. CC BY-NC-SA 4.0 or 3.0. 
Akàrà ndi a ka e nwere ike itinye: https://creativecommons.org/share-your-work/licensing-
considerations/compatible-licenses 

•	 gbalịa tinye nkwubi okwu ndi a na ntụgharị gị: “Ntụgharị a abụghị nke ndị Inter-Agency 
Standing Committee (IASC). Aka ha adịghịkwa na ntụgharị a ịhụ ma o ziri ezi ma o zighi. 
Akwụkwọ a n’asụsụ bekee My Hero is You: How Kids Can Fight COVID-19! bụ nke 
gbasara ndi ὸtù Inter-Agency Standing Committee. Akara CC BY-NC-SA 3.0 IGO ka ọ 
ga-ebu.”



Nne Sara bụ dike nye ya, n’ihi na ọ bụ nne kachasị 
nne niile mma ma bụrụkwa sayentisti kachasị mma 
n’ụwa niile. Ma ka ọ si were dị, nne Sara enweghị 
ike ịchọpụta ọgwụgwọ nje  koro.

“Kedu ka ‘COVID-19’ dị? Sara jụrụ nne ya.

“COVID-19 ma ọ bụ nje koro dị ntakịrị nke na e 
nweghị ike ịhụ ya anya. “ Mana ọ na- efesa n’ukwara 
na uzere ndị na- arịa ọrịa ma ha metụ mmadụ ma ọ 
bụ ihe nọ na gburugburu aka. Ndị na-aria ọrịa nwere 
ike inwe ahụ ọkụ na ụkwara, ha nwekwara ike inwe 
nsogbu ma ha na-eku ume.

“Nke a ọ pụtara na anyị apụghị iluso ya ọgụ n’ihi na 
anyị anaghị ahụ ya anya?” Sara juru.

“Anyị pụrụ ịlụso ya ọgụ,” Nne Sara zara ya. “ O bụ 
ya mere m jiri chọọ ka ichekwa onwe gị echekwa, 
Sara. 

Ya bụ nje na- emetụta ụdị mmadụ dị iche iche, onye 
ọ bụla nwere ike inye aka hụ na anyị lụsoro ya bụ 
nje ọgụ. Ụmụaka nwekwara ike inye aka n’ ilụ ọgụ a 
n’ihi na ha pụrụ iche n’ụdị nke ha.  

Ọ kwesịrị ka ichekwa onwe gị nke 
ọma maka ọ̀dịmma anyị. A chọrọ m 
ka Ị bụrụ dike m.”



Sara dinara ala n’ àkwà ya na mwute, ọ hụghị onwe 
ya dị ka Dike. Ọ chọrọ I ga n’ụlọ akwụkwọ mana ọ 
pụghi ime nke a n’ihi emechiela ụlọ akwụkwọ ha. 

O nweghi kwa ike ịhụ ndị enyi ya n’ihi na a maghị 
onye bụ onye nwere ya bụ nje. Sara chọrọ ka ya bụ 
nje kwụsị iyi ha egwu.

“Ndị bụ Dike nwere ike pụrụ iche”. Ọ gwara onwe ya 
nke a, ka o mechiri anya ka ọ rahụ ụra. Gịnị ka m 
nwere? 

Ozigbo ahụ ka ọ nụrụ olu ji nwayọọ kpọọ aha ya 
n’ime ọchịchịrị abalị. 
“ Onye nọ ebe ahụ? Sara zaghachịrị ya.

“Gịnị ka Ị ga-eme ka I wee bụrụ Dike?” Olu ahụ jụrụ 
ya.

“Achọrọ m ụzọ m ga-esi gwa ụmụaka niile nọ n’ụwa 
ka ha ga-esi chekwaa onwe ha sitekwa n’ ichekwa 
onwe ha chekwaa ndị ọzọ niile...” Sara zara ya.
“Kedu ihe Ị chọrọ ka m bụru?” Olu ahụ jụrụ Sara.

“Achọrọ m ihe na-efe efe nwere oke olu...nwekwara 
ike inye aka!”
Na- egbughi oge, otu ihe dị egwu ji mkpotu dị ka ihe 
ikuku butere n’ike pụtara n’ime ọnwa na-eke eke...



“Gịnị ka I bụ?” Sara jụrụ n’ ụjọ.

“A bụ m Ario” Ihe ahụ zara ya.

“Ahụtụbeghi m Ario”, Sara gwara ya.
“Ọ dị mma, anọ m ebe a kemgbe” Ario 
kwuru. ‘E si m n’ime obi gị pụta.”

“Ọ bụrụ na m nwere gị m ga-enwe ike ịga 
gwa ụmụaka niile maka nje koro”. Sara 
gwara Ario. E nwere m ike ị bụ Dike! Mana 
chere, Ario, ọ ga-adị mma ime njem ebe 
nje koro nọ na gburugburu ụwa?”
“Ọ nweghi ihe pụrụ ime gị ma ọ bụrụ na mụ 
na gị so.” Ario gwara Sara.



Sara wụkwasịrị n’azụ Ario ha abụọ e si na m̀pio ime ụlọ ya fepụ felie na mbara 
eluigwe n’ime abalị. Ha fere gaa n’ebe kpakpando nọ ma feere ọnwa aka ekele.



Mgbe anyanwụ waara, Ha fedatara n’elu 
piramidi n’otu ọmarịcha ọzara, ebe òtù obere 
ụmụaka na- egwu egwu. Mgbe ụmụaka a hụrụ 
ha, ha tìrì mkpu ọṅụ bịa feere ha aka.

“Nnọọ, abụ m Salem!” Otu nwata nwoke n’ime 
ụmụaka ndị a kwupụrụ. “ Gịnị ka ụnụ na-eme 
ebea? Ewela iwe anyị enweghị ike irute ụnụ 
nso, anyị kwesịrị ịnọpụ iche ihe dị ka otu mịta!”.

“Nke a mere anyị jiri bịa ije a!” Sara zara ya. “ 
Abụ m Sara, nke a bụkwa Ario. Ụnụ matara na 
ụmụaka nwere ike ichekwa ndị agbataobi ha, 
ndị enyi ha, ndị nne na nna na ndị nnenne na 
nnanna ha ka ha ghara ibute nje koro? Anyị 
niile kwesịrị...”

“Iwere ncha na mmiri kwọọ aka anyị!” Salem 
ji ọchị kwuo nke a “Sara, anyị ma.  Anyị ga-
akwanyekwa ụkwara n’ìki aka anyị ma anyị na- 
aria orịa ma feekwara mmadụ aka, kama ikwe 
ha n’aka. Anyị na-agba mbọ ịhụ na anyị nọ 
n’ime ụlọ mana anyị bi n’obodo ìgwè mmadụ 
karịrị akari... Ọ bụghị onye ọ bụla na-anọ 
n’ụlọ.”

Hmm, “e nwere m ike inye aka n’ọnọdụ a, Ario 
kwuru nke a. Ha enweghị ike iji anya hụ nje 
koro mana... ha nwere ike ịhụ m anya!
Wụkwasanụ! mana biko ụnụ ga-anọrọ n’akụkụ 
nku m abụọ ebe ha ji ihe dị ka otu mita wee 
nọsaa anọsaa.



Ario fere fego na mbara  
eluigwe ebe Sara na Salem 
nọ na nku ya abụọ n’akụkụ 
n’akụkụ. Ka ọ na-efe na-
agafe obodo, Ọ na-agbọ ụja 
na-agụkwa egwu! Salem na- 
eti mkpu na-akpọ ụmụaka nọ 
n’okporo ụzọ sị ha:

“Gaa, gwa ndị ezinaụlọ ụnụ, 
anyị kàrà nwe nchekwa ma 
anyị nọrọ n’ụlọ! Ụzọ kacha 
mma ilekọta onwe anyị bụ 
anyị nọrọ n’ụlọ anyị!”
Ihe a tụrụ ndị mmadụ n’anya. 
Ha feere ha aka ma kwete 
ịbanye n’ime ụlọ ha.



Ario feliri elu elu na mbara 
igwe. Salem tìrì mkpu n’ọṅụ. 
Mgbe ha nọ n’urukpuru igwe 
na-efe, otu ụgbọelu fere 
gafee, ọ tụrụ ndị nọ n’ime 
ụgbọelu a n’anya mgbe ha 
hụrụ ha. N’oge na-adịghị 
anya ndị mmadụ ga-abia 
kwụsị ime njem.

Ha na-emechi okè kébìrì ala 
na ala n’akụkụ ụwa niile. Ya 
mere anyị kwesịrị inọ ebe 
ọbụla anyị nọ nọnyere ndị 
ezinaụlọ anyị na ndị anyị 
hụrụ n’anya.

“Ọtụtụ ihe na-eme emeela ka 
ihe niile gbanwee, ọnọdụ a 
na-atu m ụjọ oge ụfọdụ.” Sara 
kwuru nke a.

“ Sara, mgbanwe ihe dị iche iche na- agbanwe na-
emenye ụjọ na agbagwoju anya,” Ario gwara Sara, 
mgbe ọ bụla ụjọ na-atụ m, ana m eji nwayọọ kudaa 
ume ana m ekupụtakwa ọkụ.

Ka Ario kwuchara nke a, o kuru ume gbọpụta 
ọkpụrụkpụ ọkụ!

“Kedụ  ihe ụnụ na-esi anọ jụụ ma ụjọ tụọ ụnụ?”



“Ụjọ tụọ m, ọ na-amasị m icheta ot onye na-eme ka m 
nwee nguzosike” Sara zara Ario.

“Otu a ka ọ dị kwa m, ana m eche echiche cheta ndị 
niile na-eme ka m nwee nchekwa dika nnenne m na 
nnanna m, Salem kwuru, “ana m echeta ha mgbe ọ 
bụla. Agaghị m ebiwu ha ọmà n’ihi na ha nwere ike isi 
na nke a bute nje koro. Anyị na ha na-ahụ na ngwụcha 
izu ọ bụla mana ugbua anyị enweghị ike ịhụ ha n’ihi na 
ọ dị mkpa ka ha nwete nchekwa kwesịrị ekwesị n’oge dị 
otu a “

I nwere ike ikpọ ha n’ekwe ntị?” Sara jụrụ enyi ya.
“Eee!” Salem zara ya. Ha na-akpọ m kwa ụbọchị anyị 
ekwuo, Ana m agwa ha ihe niile anyị na-eme n’ụlọ.

Nke a na-eme ka obi dị m mma ma dikwa ha mma.”.
“Ọ bụ ihe kwesịrị ekwesị na agụụ ịhụ ndị anyị hụrụ 
n’anya na-agụ anyị, kachakwa ndi enweghị ike ịhụ 
ugbua. Ọ na-egọsị ka ịhụnanya anyị ha ebe ha nọ.” Ario 
gwara ha. 

“Ọ ga-amasị ụnụ ịga hụ ndi Dike ndị ọzọ?” Ọ jukwara 
ha

“Eee biko!” Sara na Salem zara n’ọṅụ.
“Ọ dị mma, enyi m Sasha nwere nnukwu ike pụrụ iche,” 
Ario gwara ha, “Ngwa ka anyị gawa!”



Ha fere fedata n’ụwa rute n’otu obere obodo. Otu 
nwatakịrị nwaanyị nọ n’ezi 
na-atụtụ fụlawa. Mgbe ọ hụrụ Ario na ụmụaka nọ 
n’elu nku ya, Ọ chịrị ọchị.

“Ario! Ọ tìrì mkpu. “Anyị kwesịrị ịnọke iche ihe 
dị ka otu mita, ya mere m ga-ano ebe a tụọro gị 
mmakụ m kwesịrị imakụ gị.
“Gịnị ka ụnụ niile na-eme ebe a?
“Mmakụ Ị makụrụ m, o metụrụ m ka a ga-asi 
na imakụrụ m n’ezịe Sasha,” Ario gwara ya. “ Ọ 
na-amasi m na anyị nwere ike iji okwu ọnụ na 
omume anyị gọsị nleta na ịhụnanya. A chọrọ m ka 
ndị enyi m mara ike pụrụ iche  I nwere “

“Kedu ike m nwere pụrụ iche?” Sasha jụrụ.
“Ebe ọ bụ na o nwere onye nọ n’ezinaụlọ gị na-
arịa ọrịa, I gbara mbọ nọrọ n’ụlọ hapụ ịpụta n’ezi 
ka ighara ifesa ndị ọzọ nje koro.” Ario gwara ya.

“Eee, ọ bụ nna m, ọ na-anọ n’ime ụlọ ụra ya ruo 
oge ahụ ga-adicha ya mma.” Sasha kwuru.



“Mana, ọ bụghi na ọ dịka njọ! Anyị na-egwuri egwu, 
na-esi nri, anyị na-anọ n’ubi, anyị na-erikọ nri ọnụ. 
Mụ na ụmụnne m ndị nwoke na-emetụta mkpịsị ụkwụ 
na mkpịsị ụkwụ  na-agbakwa egwu. Anyị na-agụkwa 
akwụkwọ, enwere m ike ịga n’ihu ịmụta ihe n’ihi n’oge 
ụfọdụ, ọ na-adị m ka m gawa ụlọ akwụkwọ. Na mbido, 
ịnọ n’ụlọ dị ka apụghị mee, mana ugbu a, ọ marala m 
ahụ.”

“Ọ naghị adịcha mfe,” Ario gwara Sasha. 
“Ị na- achọta ụzọ dị iche iche Ị ga-esi 
na-akpa onwe gị obiọma ma nweekwa ezigbo 
mmekọrịta gị na ndị nọ n’ezinaụlọ gị. Ọ bụ nke a mere I 
ji bụrụ Dike!”
“Gị na ndi ezinụlọ ụnụ a na-alu ọgụ ụfọdụ mgbe?” 
Salem jụrụ.

Mgbe ụfọdụ anyị na-alụ ọgụ mana anyị niile kwesịrị 
inwe ndidi na nghọta nwebiga ya oke ebe mmadụ ibe 
anyị nọ. Anyị kwesikwara ịsị “Ndo” ọsọọsọ ma anyị 
nwee esemookwu. Nke a na-egọsị ezigbo ike pụrụ 
iche n’ihi na ọ na-eme ka obi dị anyị ma dị kwa ndị ọzọ 
mma. Ọ na-amasịkwa m ịnọrọ onwe m. Ọ na-amasị m 
iwepụta obere oge naanị m wee gụọrọ onwe m egwu 
ma gbaa kwa ya. Oge ụfọdụ ana m akpọkwa ndị enyi 
m…”

“Mana kedụ maka ndi nọ ebe tere aka ma ọ bụ, 
ndi na-enweghị ụlọ ebe obibi?” Sara jụru Ario.
“Sara, nke a bụ ajụjụ dị mkpa!” Ario sara Sara
“Ka anyị gaa chọpụta.”



Ha fepụkwara wee sị Sasha ka e mesịa.
Okpomọọkụ dịtụ mgbe ha rutere n’ala osimmiri 
gbara gburugburu.



Ebe ahụ ka ha hụrụ ebe obibi jupụtara n’igwe 
mmadụ. Otu nwata nwaanyị nọ ebe tere aka hụ 
ha feere ha aka 

“Hei Ario, Obi adịka m ụtọ ịhụ gị ozo!” O 
kwupụtakwara. Anyị na-agba mbọ ịhụ na anyị 
nokere iche ihe dị ka otu mita, ya mere m ga-esi 
ebe a m nọ na-akpasara gị nkata. Mana ọ ga-
amasị m ịmata ndị enyi gị! Aha m bụ Leila.”

“Hei Leila! Abụ m Sara, onye a bụ Salem,” Sara 
zaghachịrị ya. Ọ dị m ka Ị na-agba mbọ ịhụ na I 
chekwara onwe gị pụọ na nje koro. Kedụ ihe ọzọ I 
na-eme?”

“Anyị na-eji ncha na mmiri akwọ aka anyi!”
Leila zaghachịrị ya.

“I na-akwanyekwa ụkwara n’ime iki aka gị?” Salem 
jụrụ ya.

“I nwere ike ịgọsị anyị otu e si eme nke a?” Leila 
jụrụ ya. Salem gọsịrị ha.

“Anyị niile na-agba mbọ ịhụ na anyị gbasiri ike n’ 
ume ka dimkpa mànà ọ nwere ihe na-etinye m 
n’echiche,” Leila gwara ha. Enwere m ike ịgwa 
ụnụ maka ya? Anụrụ m na na o nwere onye 
rịawara ọrịa ma nwụọ. Nke a tinyere m n’oke 
ụjọ. Ọ bụ eziokwu na nje korona nwere ike igbu 
mmadụ?”



Ario kuturu ume n’ike,were nnukwu ikè ya nọdụ ala.

“Eee, ụmụ ntakịrị Dike, ọ dị egwu,” Ario kwupụtara. 
“O nwere ndi na-anaghị arịa ọrịa chaacha mana o 
nwere ndi nwere ike ịrịa ọrịa nke ukwu o nwekwara ndi 
nwere ike ịnwụ anwụ  Ọ bụ ihe o ji dị mkpa na anyị ga-
akpachapụ anya ọ kachasị n’ebe ndị okenye gbagotere 
agbagote ya na ndi nweburu ọrịa ha na-arịa, n’ihi na 
ọrịa a na-akacha enweta ha. Mgbe ụfọdụ, anyị 
na-atụ ụjọ ma ọbụ ọ dịka anyị enweghị nchekwa, ihe 
ga-enye aka bụ iwere enyouche hụ onwe anyị ebe anyị 
nwere nchekwa. Ọ ga-amasị ụnụ isoro m ka anyị mee 
otu ihe?”
Ha niile sịrị ya Eee, Ario gwara ụmụaka a ka ha mechie 
anya ha were enyouche ha hụta otu ebe ga-eme ka ha 
nwee nchekwa.

“Tụkwasị uche gị chemie echiche ma cheta ihe mere 
ma ọ bụ  oge gara aga mgbe I nwere nchekwa.” Ario 
gwara ha.

Ọ jụrụ ha ihe ha nwere ike ịhụ, mmetụta ha nwere na 
ísì ha nwere ike ịnụ n’ebe nchekwa ha. Ọ jụrụ ha ma o 
nwere onye dị ha n’obi na-amasị ha ịbịa n’ebe nchekwa 
ha na nkata ha na onye ahụ nwere ịkpakọ ọnụ.

“I nwere ike ịga n’ebe nchekwa gị mgbe ọ bụla iwe 
na-ewe gị ma ọ bụ ụjọ na-atụ gị,” Ario gwara ha. “Nke 
a bụ ike pụrụ iche ụnụ nwere, ụnụ nwere ike inyekwa 
ndị enyi ụnụ na ndị ezinụlọ ụnụ ike a. Chetakwanụ na 
ihe banyere ụnụ na-emetụta m n’obi, ọ na-emetụtakwa 
ọtụtụ mmadụ n’obi. Nke a ga-enyekwa aka.



Leila wee sị “Anyị niile nwere ike ilekọta onwe anyị.”

“Leila,” O bụ ihe ziri ezi,” Ario sara ya. “Anyị nwere ike ịnọ ebe ọ bụla anyị nọ na-elekọta onwe anyị. Ọ ga-amasị gị isoro anyị 
mee njem ikpeazụ anyị chọrọ ime?”

Leila kpebiri isoro Ario na ndị enyi ọhụrụ ọ mere mee njem. Obi tọrọ Sara ụtọ na Leila sonyere ha n’ihi na ọ ma na ọ dị mkpa 
ka anyị na-akwado onwe anyị. Ha ji nwayọọ fee na-ekwughị okwu ọ bụla, mana Leila maara na ihe banyere ya na-emetụ ndị 
enyi ya n’obi.



Ha ji nwayọọ na-efe, fefee ugwu akụmmiri juru 
Ario wee ferute n’otu obere obodo. Ụmụaka 
ole na ole na-egwu egwu n’akụkụ iyi.

“Ario” otu n’ime ha kpọrọ, na-efere ya aka.

“Hei Kim,” Ario zara ya, “Ụnụ niile achọrọ m 
ka ụnụ zute ụfọdụ ndị enyi m, ma ndi nke nje 
koro a nwetere ma ugbu a ahụ adịla ha mma.”

“Kedụ ka ọ di?” Salem jụrụ.
Ana m akwa ụkwara, mgbe ụfọdụ, ana m 
enwe nnukwu ahụ ọkụ.
Ike bịara gwụchaa m, ụbọchi ole na ole, 
apụtaghị m igwu egwu,” Kim zara.
Ụfọdụ ndị nne na nna anyị na ndi nnenne na 
nnanna anyị ka a kpọọrọ gaa ụlọọgwụ 

Ndị nọọsụ na ndi dọkịta nwere obiọma ebe ha 
nọ, ndị nọ n’obodo bịara n’ụlọ nyere anyị aka.  
Ka ịzụ ole na ole gachara, anyị niile gbakere 
ma dịkwa mma ọzọ.”



“Otu n’ime ụmụaka ndị ọzọ sịrị, “Abụ m enyi Kim.” Na Kim butere nje koro 
emeghị ka anyị hapụ ịbụ enyi. Na-agbanyeghị na anyị anaghị ahụrịta onwe anyị. 
Nke a akwụsighị ihe gbasara ya imetụ m n’ obi, obi dị m ụtọ nke ukwu na anyị 
nwekwara ike igwukọrita egwụ ọnụ ọzọ dị ka anyị si emebu!”
“Mgbe ufọdụ, ihe kacha mkpa anyi nwere ike imere ndị enyi anyị bụ ichekwa ibe 
anyị echekwa.”Ario kwuru.  “Ọ bụrụgodi na ọ pụtara ịnọpụrụ onwe anyị pụọ n’ebe 
ndị enyi anyị nọ.”



“Anyị nwere ike imere onwe anyị ihe  ndi a,” Leila kwupụtara. 

“Otu Ụbọchị, anyị ga-enwe ike igwu egwu ma nwekwaa ike igaghachị ụlọ akwụkwọ dị ka anyị si eme na mbụ.
Oge ụla eruola, oge ịlaghachi n’ụlọ, oge Sara ga-efere ndị enyi ya aka sị ha ka e mesia. Ha kwere onwe ha nkwa na ha 
agaghị echefu njem na ihe niile ha mekọrọ ọnụ.

O wutere Sara na ọ nwere ike ha agaghị ahụrịta onwe ha na nwa mgbe nta. Ma obi dị ya mma mgbe o chetara ihe enyi Kim 
kwuru. Na Ị kwụsịrị ịhụ ndị mmadụ apụtaghị na Ị ga- akwụsi ihụ ha n’anya. 



Ario bugara ha niile n’ụlọ ha dị iche 
iche, o cheere ka ụra buru Sara 
tupu ọ pụwa.

“Anyị e nwere ike ime njem a ọzọ 
echi?”
Sara jụrụ ya.

“Mba Sara, ugbu a bụ oge Ị ga-
anọnyere ndị ezinụlọ gị,” Ario zara 
ya.

“Cheta akụkọ anyị. I nwere ike 
ichekwa ndị ịhụrụ n’anya site 
n’ikwọ aka gị na inọrọ n’ụlọ. Anọghị 
m ebe tere aka I nwere ike ịnọ m 
nso ma Ị ga n’ebe nchekwa gị.

“Ị bụ Dike m,” Sara takịịrị Ario.

“Ị bụkwa Dike m, Sara. Ị bụ odogwu 
nye ndị niile hụrụ gị n’anya. Ọ 
gwara ya.



Ụra buuru Sara, mgbe o si n’ụra tete 
ụbọchị ọzọ, Ọ buru na Ario alawala. Ọ 
gara n’ebe nchekwa ya ka ọ kpasara ya 
nkata, o sere eserese ihe niile ha hụrụ 
na ihe ha mụtara na njem ahụ ha mere. 
Ọ  jị ihe o sere, gbara ọsọ gbakwuru nne 
ya ka ọ koro ya akụkọ ihe ọ hụrụ.

“Nne, Anyị nwere ike inye aka ka mmadụ 
niile nwee nchekwa,” ahụrụ m ọtụtụ ndị 
Dike na njem a m mere!”

Oh Sara, ihe I kwuru bụ eziokwu!” Nne 
ya sara ya. “E nwere ọtụtụ ndị Dike na-
echekwa ndị mmadụ pụọ na nje koro, dị 
ka ndi ọmalịcha dọkịta na ndị nọọsu.
Mana ị na-echetara m na anyị niile nwere 
ike ịbụ Dike ụbọchi niile, nnukwu Dike m 
ka Ị bụ.”


